
Respublika  miqyosidagi  ilmiy-texnik  anjuman  materiallarida  zamonaviy 
innovatsion  tadqiqotlarning  dolzarb  muammolari  va  rivojlanish  tendensiyalari 
sohasidagi innovatsion tadqiqotlar aks etgan.  

Globallashuv sharoitida davlatimizni yanada barqaror va jadal sur’atlar bilan 
rivojlantirish  boʻyicha  amalga  oshirilayotgan  islohotlar  samarasini  yaxshilash 
sohasidagi ilmiy-tadqiqot ishlariga alohida e’tibor qaratilgan. Zero iqtisodiyotning, 
ijtimoiy  sohalarni  qamrab  olgan  modernizatsiya  jarayonlari,  hayotning  barcha 
sohalarini liberallashtirishni talab qilmoqda.

Ushbu  ilmiy  ma’ruza  tezislari  toʻplamida  mamlakatimiz  va  xorijlik  turli 
yoʻnalishlarda  faoliyat  olib  borayotgan  mutaxassislar,  olimlar,  professor-
oʻqituvchilar,  ilmiy  tadqiqot  institutlari  va  markazlarining  ilmiy  xodimlari, 
tadqiqotchilari,  magistr  va  talabalarning  ilmiy-tadqiqot  ishlari  natijalari 
mujassamlashgan.

Mas’ul muharrirlar: DSc.prof. Turakulov O.X., PhD. Oʻralov A.I. 

Mazkur toʻplamga kiritilgan ma’ruza tezislarining mazmuni,  undagi statistik 
ma’lumotlar va me’yoriy hujjatlarning toʻgʻriligi hamda tanqidiy fikr-mulohazalar, 
keltirilgan takliflarga mualliflarning oʻzlari mas’uldirlar.

Annotatsiya:  Mazkur  maqolada  axborot-kommunikatsiya  texnologiyalarini 
oliy ta’lim muassasasi o‘quv jarayonlariga keng tadbiq etish, kompyuter vositasining 
innovatsion  muhitidan  foydalanib  dasturiy  mahsulotlarni  ishlab  chiqish  orqali 
bo‘lajak  o‘qituvchilarni  kreativ  shaxs  sifatida  tayyorlash  modelini  joriy  etish 
mazmuni bayon etilgan.

Kalit  so‘zlar:  axborot-kommunikatsiya  texnologiyalari,  raqamli 
texnologiyalar,  dasturiy  mahsulot,  elektron  ta’lim,  kreativ  qobiliyatlar,  didaktik 
model, ta’lim-tarbiya jarayonlari, rivojlantirish.

So‘nggi  yillarda  axborot-kommunikatsiya  texnologiyalarini  shakllantirish  va 
rivojlantirish  hamda  ushbu  sohani  boshqarishning  nazariy,  metodologik  hamda 
amaliy  masalalari  yurtimiz  va  xorijdagi  ko‘pchilik  olimlar  ilmiy  ishlarining 

mavzusiga  aylanmoqda.  O‘zbekiston  Respublikasi  Prezidentining  2020  yil  5 
oktabrdagi “Raqamli O‘zbekiston - 2030” strategiyasini tasdiqlash va uni samarali 
amalga  oshirish  chora  tadbirlari  to‘g‘risida  PF-6079-son  farmoni  qabul  qilindi. 
Mazkur  Farmon  mamlakatimizda  raqamli  iqtisodiyotni  faol  rivojlantirish,  barcha 
tarmoqlar  va  sohalarda,  shuningdek,  taʼlim  sohalarida  zamonaviy  axborot-
kommunikatsiya texnologiyalarini  keng joriy etish bo‘yicha amalga oshirilayotgan 
say-harakatlar  samaradorligini  taʼminlashda  muhim ahamiyat  kasb  etadi  [1].  Oliy 
ta’lim  tizimi  uchun  elektron  ta’lim  resuruslarini  yaratishni  takomillashtirish, 
shuningdek  ichki  va  jahon  ta’lim  resuruslaridan  foydalanishni  ta’minlash  kabi 
vazifalarning belgilanishi ta’lim sohasidagi qator vazifalarni amalga oshirishni taqozo 
etadi.  Oliy  ta’lim  tizimida  o‘quv  jarayonlarini  tubdan  takomillashtirish,  o‘qitish 
jarayonida ilg‘or xorijiy tajribalardan foydalanishni yo‘lga qo‘yish, raqamlashtirish 
sharoitida  axborot  texnologiyalarini  keng  joriy  eish  bilan  elektron  ta’lim 
xususiyatlarini  optimallshtirish  ko‘zda  tutilgan.  Аxborot  va  kommunikatsiya 
texnologiyalariga  asoslangan  innovatsion  taʼlim  texnologiyalari  va  didaktik 
modellarni  ommaviy  va  samarali  qo‘llash  orqali  taʼlim  tizimini  raqamli  avlodga 
moslashtirish  zarur.  Zamonaviy  axborot-kommunikatsiya  texnologiyalari  va  taʼlim 
texnologiyalarining  mustahkam  integratsiyasini  taʼminlash,  bu  borada  bo‘lajak 
pedagoglarning  kreativ qobiliyatlarini uzluksiz rivojlantirib borish uchun qo‘shimcha 
sharoitlar  yaratish  imkonini  beradi  [3].  Talaba  shaxsini,  uning  individualligini  va 
ijodiy  qobiliyatlarini  rivojlantirishda  axborot-kommunikatsiya  texnologilarining 
didaktik  potentsialini  tushunish  pedagogik  yo‘naltirilganligining  muhim 
xususiyatidir.

Prezident  Sh.M.Mirziyoyevning  2022-2026  yillаrdа  O‘zbekiston 
Respublikаsining  innovаtsion  rivojlаnish  strаtegiyasini  аmаlgа  oshirish  bo‘yichа 
tаshkiliy  chorа-tаdbirlаr  to‘g‘risidаgi  PQ-307-son  Qarorida  “Yoshlarni  axborot 
texnologiyalari sohasida dasturiy taʼminot ishlab chiqish bo‘yicha o‘qitish va o‘quv 
platformasini  joriy  qilish”  kabi  ustuvor  vazifalar  belgilab  qo‘yilgan.  Shuningdek, 
Qarordan ko‘zda tutilgan maqsad ham taʼlim muassasalarida o‘qitishning zamonaviy 
mexanizmlarini  ishlab chiqish  va  ta’lim rivojining  jadalligini oshirish  va  bo‘lajak 
kadrlarning axborot-kommunikatsion  texnologik  bilim,  ko‘nikmalariga  bo‘lgan 
ehtiyojini  qondirish,  mustaqil  ishlarini  qo‘llab-quvvatlash,  ularni  samarali  tashkil 
etish va o‘quv fanlarini  puxta  o‘zlashtirilishining izchilligini  taʼminlash jarayonini 
shakllantirishdir [2].

Ayni  damda  o‘quv  jarayonlarni  amalga  oshirishda  qo‘l  keladigan  ko‘plab 
dasturiy  mahsulotlarni  ko‘rish  mumkin.  Shu  qatorda  talabalarda  kreativ  bilim, 
ko‘nikmalarni aniqlovchi elektron baholashning tuzilmaga asoslangan ACTIVATOR 
modeli ham bundan mustasno emas. Talabalarning bilim darajasini aniqlab beruvchi 
zamonaviy texnologiyalarga asoslangan bunday innovatsion dasturiy mahsulotning 
vazifasi  kreativ  bilimlarni  tartibga  solish  va  tizimlashtirishdan  iborat.  Baholash 
modelining  asosiy  tushunchasi  (ACTIVATOR modeli)   baholash  jarayonini  ko‘p 
o‘lchovli tushunishga va tegishli tahlilga asoslanadi. ACTIVATOR modeli maqsadga 
yo‘naltirilgan  baholash  modellariga  tegishli.  Ushbu  model  jarayonning  tegishli 
mantiqiy  tuzilishini  hisobga  olgan  holda  kuzatish  ma’lumotlari  asosida  bunday 
jarayon  o‘z  maqsadiga  qanday  erishilganligini  aniqlash  usuli  hisoblanadi. 

ACTIVATOR  modelining  asosiy  xususiyati  shundaki,  u  jarayonning  maqsadli 
tuzilishiga moslashtirilgan ma’lumotlarni  qayta ishlash nazariyasiga ega.  Baholash 
maqsadi  yoki  jarayonning  mantiqiy  tuzilishi  jalb  qilingan  guruhlarga  baholash 
jarayonlari bo‘yicha o‘z qarashlari va natijalarini to‘g‘ri anglashga yordam beradi. 
Baholash maqsadlarini aniqlashning murakkabligi baholash maqsadlarini muhokama 
qilish uchun shaffof usullarni talab qiladi.

Ushbu  innovatsion  didaktik  model  bosqichlari,  ma’lumotlar  izchilligi  va 
jarayon  nazoratini  o‘z  ichiga  oladi,  ammo  jarayonni  amalga  oshirish  sifatini 
an’anaviy va sinov usullari bilan o‘rganib bo‘lmaydi. Asosiy g‘oya jarayon tuzilishini 
va jalb qilingan foydalanuvchilar guruhlarining turli rollarini tushunishdir. Bundan 
tashqari model jarayon ma’lumotlarini har bir jarayon bosqichiga qo‘shish imkonini 
beradi. Bunday avtomatlashtirilgan tahlil usullari bilan turli parametrlarni baholash 
mumkin. Ushbu yondashuv ta’lim texnologiyalariga asoslangan baholash usuli bo‘lib 
umumlashtirilgan va ko‘p turdagi jarayonlarda qo‘llaniladi va tegishli parametrlarni 
optimallshtiradi, talabalarni umumiy o‘quv jarayonining markaziga olib chiqadi.

Texnologik  nuqtai  nazardan  qaraydigan  bo‘lsak,  ta’lim  oluvchilarni  kreativ 
fikrlashga o‘rgatuvchi zarur axborotlarni tanlashga undash, tegishli shart-sharoitlarni 
yetkazish  orqali  innovatsion  bilim  olishga  bo‘lgan  ehtiyojlarini  qondirishga 
qaratilgan  ta’lim  jarayonini  qurish,  oliy  taʼlimdagi  muhim  tendentsiya  raqamli 
texnologiyalardan tobora faol foydalanish va onlayn taʼlim formatlarini kengaytirish 
darkor.  Axborot-kommunikatsiya  texnologiyalari  orqali  ta’limning  zamonaviy 
boshqaruv  tizimi  asosiy  tamoyillari,  elementlari,  uslublari  hamda  ularning  davr 
talablariga  mos  ravishda  rivojlanish  qonuniyatlarini  ishlab  chiqish  maqsadga 
muvofiq.

